
Autoriteti i Konkurrencës gjatë muajve
Prill-Qershor 2023 ka marrë 23
vendime:

Marrëveshje të ndaluara: 1 vendim;
Abuzim me pozitën dominuese: 1 vendim;
Përqendrime: 14 vendime;
Marrje e masës së përkohshme: 1 vendim;
Vendime me gjobë: 1 vendim;
Përjashtim nga ndalimi: 1 vendim;
Akt Nënligjor: 1 vendim;
Procedurë hetimore: 1 vendim;
Vendime të tjera: 2 vendime.

 Ndër vendimet më të rëndësishme mund të përmendim:

Komisioni i Konkurrencës mori në shqyrtim marrjen e masës së përkohshme ndaj
ndërmarrjes Tirana International Airport SHPK në tregun e shërbimit taksi për udhëtarë nga
dhe drejt Aeroportit Ndërkombëtar të Tiranës. Bazuar në nenin 44 të ligjit nr. 9121/2003,
referuar sjelljes se ndërmarrjes Tirana International Airport SHPK në tregun e shërbimit
taksi për udhëtarë nga dhe drejt Aeroportit Ndërkombëtar të Tiranës, AK vlerësoi se jemi
përpara një rasti urgjence për shkak të rrezikut të kryerjes së një dëmi të rëndë dhe të
pariparueshëm për konkurrencën në këtë treg, pasi ka të ngjarë të ketë shkelje të nenit 9 të
ligjit nr. 9121/2003.

Për këto arsye, Komisioni i Konkurrencës me Vendimin nr. 987, datë 24.05.2023, vendosi
marrjen e masës së përkohshme ndaj ndërmarrjes Tirana International Airport SHPK në
tregun e shërbimit taksi për udhëtarë nga dhe drejt Aeroportit Ndërkombëtar të Tiranës, si
vijon:
a. Lejimin e aksesit pa kushte për të gjithë ndërmarrjet që ofrojnë shërbimin taksi nga dhe
drejt Aeroportit Ndërkombëtar të Tiranës.
b. Të heqë tabelën me shkrimin “Ndalohet taksi pa pasagjerë”, e cila ndalon dhënien e këtij
shërbimi në shkelje të ligjit nr. 9121/2003.

Në rast të moszbatimit të vendimit për masën e përkohshme të cituar në pikën (I) të këtij
vendimi, ndërmarrja Tirana International Airport SHPK ndëshkohet me gjobë deri në 10 %
të xhiros vjetore për shkelje të rëndë të konkurrencës në zbatim të nenit 74, pika 1, germa
(b) të ligjit nr. 9121/2003.

Marrje e masës së përkohshme ndaj ndërmarrjes Tirana
International Airport SHPK në tregun e shërbimit taksi për
udhëtarë nga dhe drejt Aeroportit Ndërkombëtar të Tiranës

2 Përqendrim

Komisioni i Konkurrencës mori në shqyrtim njoftimin e përqendrimit të realizuar nëpërmjet
bashkimit me përthithje të shoqërisë GEGA OIL SHA nga shoqëria GENKLAUDIS SHA.

Përqendrimi ka krijuar mbivendosje midis aktiviteteve të palëve në nivel kombëtar në
tregun e naftës dhe benzinës, por pa efekte të ndjeshme në strukturën e tregut për shkak
të pjesës së vogël të tregut të ndërmarrjes së përthithur.

Për këto arsye Komisioni i Konkurrencës me Vendimin nr. 992, datë 08. 06. 2023 vendosi të
autorizojë përqendrimin e realizuar nëpërmjet bashkimit me përthithje të shoqërisë GEGA
OIL SHA nga shoqëria GENKLAUDIS SHA.

Komisioni i Konkurrencës vendosi për gjobitjen në vlerën e 5.000.000 (pesëmilion) lekë të
shoqërisë Gega Oil Group SHA, si pasojë e mos njoftimit brenda afatit nga ana e shoqërisë
Gega Oil Group SH.A. të përqendrimit të realizuar nëpërmjet bashkimit me përthithje të
shoqërisë Gega Oil SHA nga shoqëria Genklaudis SHA.

Referuar dokumentacionit të depozituar pranë Autoritetit të Konkurrencës konstatohet se
transaksioni nuk është njoftuar brenda afatit të përcaktuar në nenin 12, pika 2 të ligjit nr.
9121, datë 28.07.2003 “Për mbrojtjen e konkurrencës”.

Nga vlerësimi i dokumentacionit, Komisioni i Konkurrencës evidentoi faktin se shoqëritë
pjesëmarrëse në transaksion (Genklaudis SHA dhe Gega Oil SHA) kanë kryer shkeljen
administrative në kuptim të nenit 73 të ligjit nr. 9121/2003, e cila konsiderohet si shkelje e
lehtë.

Pas vlerësimit të efekteve që ka sjellë transaksioni në tregun përkatës, u konstatua
mbivendosje midis aktiviteteve të palëve në nivel kombëtar në tregun e naftës dhe
benzinës, por pa efekte të ndjeshme në strukturën e tregut përkatës për shkak të pjesës së
vogël të tregut të ndërmarrjes së përthithur.

Për këto arsye, Komisioni i Konkurrencës, me Vendimin nr. 993, datë 08.06.2023 vendosi
gjobë mbi shoqërinë GEGA OIL GROUP SHA, në masën 5.000.000 (pesëmilion) lekë, për
mos njoftimin brenda afatit të përqendrimit të realizuar nëpërmjet bashkimit me
përthithje të shoqërisë Gega Oil SHA nga shoqëria Genklaudis SHA.

Vendosje
Gjobe

Rasti i njoftimit të përqendrimit të realizuar nëpërmjet
bashkimit me përthithje të shoqërisë GEGA OIL SHA nga
shoqëria GENKLAUDIS SHA.

Gjobitja e shoqërisë GEGA OIL GROUP SHA, për mos njoftimin
brenda afatit të përqendrimit të realizuar nëpërmjet bashkimit
me përthithje të shoqërisë Gega Oil SHA nga shoqëria
Genklaudis SHA

Aktivitet

Në kuadër të promovimit të kulturës së konkurrencës, mbrojtjes së konkurrencës së lirë dhe
efektive në treg dhe për të luftuar në mënyrë efektive marrëveshjet në oferta në procedurat e
prokurimit publik, Autoriteti i Konkurrencës zhvilloi më datë 6 qershor, Workshop-in me
Shoqatën “Bashkimi Tregtar i Shqipërisë” me temë “Marrëveshjet në Oferta në Proçedurat e
Prokurimit Publik në Kuptim të Ligjit nr. 9121, datë 28.07.2003 “Për Mbrojtjen e
Konkurrencës”.

Në fjalën e tij Kryetari i Autoritetit të Konkurrencës, Z. Denar Biba prezantoi për të ftuarit,
specifikat kryesore të legjislacionit për mbrojtjen e konkurrencës, si dhe raste konkrete nga
veprimtaria e Autoritetit lidhur me hetime të mëparëshme në tregun e prokurimeve publike,
në një bashkëbisedim interaktiv me pjesëmarrës nga bota e biznesit.
Ky Workshop u përshëndet nga Znj. Mira Pogaçi, Drejtore Ekzekutive e Shoqatës “Bashkimi
Tregtar i Shqipërisë”. 

Ky aktivitet shërbeu për forcimin e kuadrit ligjor për mbrojtjen e konkurrencës së lirë dhe
efektive për mirëfunksionimin e tregut, veçanërisht në çështjet e prokurimeve publike si dhe
rritjen e bashkëpunimit ndërmjet Autoritetit të Konkurrencës me shoqatën “Bashkimi Tregtar
i Shqipërisë” dhe botën e biznesit, me synim identifikimin e mënyrave dhe mjeteve për të
adresuar rastet e marrëveshjeve të ndaluara në ofertat publike.

Komisioni i Konkurrencës, mori në shqyrtim gjetjet e evidentuara gjatë monitorimit të tregut
të shërbimit taksi për udhëtarë nga dhe drejt Aeroportit Ndërkombëtar të Tiranës, nga ku u
konstatua se, në zonën e jashtme të mbërritjeve (ose ndryshe zona Kiss&Fly) e Aeroportit
Ndërkombëtar të Tiranës, nëpërmjet një tabele me shkrimin “Ndalohet taksi pa pasagjerë”,
nuk lejohet aksesi nga ndërmarrje të tjera të ofrojnë shërbimin e taksive për udhëtarë nga
aeroporti drejt Tiranës të cilët nuk kanë pasagjerë brenda. Ky akses lejohet vëtëm për taksitë
e ndërmarrjes Auto Holiday Albania. 

Tirana International Airport SHPK zotëron pozitë dominuese, pasi është i vetmi subjekt i cili
ofron facilitetet esenciale në aeroportin ndërkombëtar të Tiranës.

Për sa më sipër, vlerësohet se, mund të ketë shkelje së nenit 9 të ligjit nr. 9121, datë
28.07.2003 “Për mbrojtjen e konkurrencës”, ku përcaktohet se përbën abuzim nga ana e një
ndërmarrje me pozitë dominuese refuzimi për të ofruar shërbime/produkte duke i vendosur
ato në kushte të pabarabarta konkurrence.

Për këto arsye, Komisioni i Konkurrencës, me vendimin nr. 984, datë 11.05.2023 vendosi
hapjen e procedurës së hetimit paraprak ndaj ndërmarrjes Tirana International Airport SHPK
në tregun e shërbimit taksi për udhëtarë nga dhe drejt Aeroportit Ndërkombëtar të Tiranës.

Hapja e procedurës së hetimit paraprak ndaj ndërmarrjes Tirana
International Airport SHPK në tregun e shërbimit taksi për udhëtarë
nga dhe drejt Aeroportit Ndërkombëtar të Tiranës

